
Меѓународен ден на Црвен Крст


Сите фантазираме за подобар живот. Сите родители се трудат на своите деца да им пружат подобар живот. Но брзиот живот, денес прави да заборавиме по кој живот ние трагаме, по која цел сме тргнати на тежок пат кој се трудиме да го поминеме без никаква повреда, болка или слично. Секој се труди да ги задоволи своите потреби и да направи најдобро од себе. За секој човек животот има различна дефиниција и смисла. Некој е посветен само на работа, некој на тоа колку пари ќе заработи и на каква чанта или на каква скапа облека ќе ги потроши, а некој размислува за тоа дали ќе има корка леб за утрешниот ден и дали ќе може да најде засолниште во кое ќе преспие. За тие луѓе една корка леб е повредна од сите луксузни чанти, коли, облека... Едноставно се трудат да пронајдат начин да стигнат до малку храна и доколку успеат тие се најсреќните луѓе на светот. Секој човек кој во себе чувствува совест, добрина и разбирање за тие луѓе е хуман човек кој се става на тоа место и на таква позиција која може да ја доживее секој. Но тие луѓе не се сами, имаат огромна подршка и огромно семејство кое стои позади нив, а секако во тоа големото семејство се примени сите хумани, позитивни луѓе и луѓе на кои им е потребна било каква помош, а тоа семејство е организацијата Црвен Крст. Сите погодени од тешка војна, природна катастрофа, потреба од итна помош, евентуален пожар или за било каква потреба можат слободно да се упатат кон Црвен Крст и таму со сигурност ќе бидат примени со задоволство и ќе им биде подадена рака и подршка за да се извлечат од таа бездна.
Секако со задоволство примени би биле сите хумани луѓе кои ќе помогнат да им се помогне на сите луѓе или фамилии на кои им е потребна помош. Без разлика кој од која нација е, која боја на кожа има или од која држава е, секој човек има еднакви права и никој нема право да навредува некого и да зборува во негово име. Никој ништо нема да постигне со таквите постапки, единствено што ќе се изгуби самиот себе, ќе пропадне во длабоката бездна на злото и ќе заборави кој е всушност. Наспроти од тоа сите можеме да усреќиме некој човек. Тоа може да биде и мало нешто, може да биде и една топла прегратка или едно пријателство кое ќе се бори за нашите насмевки. Да, таа една насмевка која можеш да ја предизвикаш вреди многу за некого. Така и себе ќе се направиш исполнет, хуман и позитивен човек, полн со среќа, задоволство и секако искрена и голема љубов. Дали сте го почувствувале тоа чувство? Тоа чувство вреди повеќе од се. За сето ова дефиницијата всушност е единство. Еден збор кој има огромна вредност и значење. 8 мај е Меѓународниот ден на Црвен Крст, кој може да ги собере сите хумани и добри луѓе на едно место, а истовремено да ги покаже сите успеси кои се постигнале и подршки кои се дале на сите луѓе на кои им било потребно и така да ја подигне свеста на другите луѓе. Една порака можам да извлечам а тоа е: ,, Кога се сака се се може’’ Тоа верувам дека го знаеме сите и од секојдневниот живот. Животот не учи на многу нешта, а ние сме тие кои ќе го одбереме патот по кој ќе одиме. Фантазиите, трудот и добрината можат да не научат да го одбереме вистинскиот пат. Да бидеме хумани и да помогнеме некому, да добие надеж и да верува во себе дека може да успее. И никогаш не заборавајте ,,На некого малку, некому вреди многу, многу повеќе’’.

